
Комиын примитӧма коронавирус инфекция вайӧмысь да паськӧдӧмысь видзчысян содтӧд мераяс
Талун, рака тӧлысь 4 лунӧ, Коми Республикаса Юралысь Сергей Гапликов участвуйтіс Россия Федерацияса Веськӧдлан котырӧн Юрнуӧдысьӧс вежысь Татьяна Голиковакӧд селекторнӧй сӧвещаниеын. Сӧвещание дырйи сёрнитісны коронавирус инфекция вайӧмысь да паськӧдӧмысь видзчысьӧм серти оперативнӧй штаблысь помшуӧмсӧ збыльмӧдӧм йылысь.
Комиын ас кадӧ вӧлі примитӧма коронавирус инфекцияысь видзчысян мераяссӧ. Та вӧсна республикаын сыӧн висьысьясыс абуӧсь.
Коми Республикаса Юралысь Сергей Гапликов вынсьӧдіс коронавирус инфекция вайӧмысь да паськӧдӧмысь видзчысян мероприятиеяслысь котыртан, санитарно-противоэпидемическӧй мероприятиеяслысь дінму план.
Дасьтӧма да вынсьӧдӧма Сыктывкарын Коми республиканскӧй наркология диспансерын обсервация юкӧн котыртӧм серти туй карта.
Видлалӧма, дасьӧсь-ӧ дзоньвидзалун бурмӧдан да висьӧмъясысь ӧлӧдан организацияяс примитны выль коронавирус инфекцияӧн висьысьясӧс. Найӧс кутасны нуӧдны вуджан висьӧмъясысь бурдӧдан стационаръясӧ да отделениеясӧ, кӧні эм 322 койка, наысь 87 – челядьлы. Таысь кындзи содтӧд эм 686 койка.
Медицина организацияясын индӧма 19 тэчас юкӧдув, кӧні кутасны видзӧдны сійӧ йӧзлӧн дзоньвидзалун бӧрся, кодъяс вермисны висьмыны выль коронавирус инфекцияӧн.
Коми Республиканскӧй больничаын эм новлӧдлан экстракорпоральнӧй мембраннӧй оксигенация нуӧдӧм вылӧ аппарат. Уджалысьяссӧ велӧдісны сыӧн вӧдитчыны, рӧскод материалъясыс эмӧсь.
Йӧзлысь дзоньвидзалун видзан учреждениеясын дасьтӧма медицина маскаяслысь, хирургическӧй халатъяслысь, чумаысь видзчысян костюмъяслысь, респираторъяслысь, ӧтчыдысь кышавлан шапочкаяслысь, доръян экранъяслысь да ӧчкияслысь, лабораторияын туялӧмъяс вылӧ материалъяс босьтан рӧскод материалъяслысь, дезинфицируйтан препаратъяслысь, кучик пежасьӧмысь бурдӧданторъяслысь запас.
Содтӧд ньӧбӧны чумаысь видзчысян костюмъяс да респираторъяс, дезинфицируйтан средствояс да изолируйтан носилкаяс.
Выль коронавирус инфекциясӧ кутасны диагностируйтны Коми Республикаса гигиена да эпидемиология шӧринын Ньӧбасьысьяслысь инӧд да мортлысь бур олӧм доръян юкӧнын федеральнӧй дӧзьӧр службалӧн тшӧктан да методика документъяс серти.

В Коми приняты дополнительные меры по предупреждению завоза и распространения коронавирусной инфекции
Сегодня, 4 марта, Глава Республики Коми Сергей Гапликов принял участие в селекторном совещании с заместителем Председателя Правительства Российской Федерации Татьяной Голиковой. На совещании рассмотрели вопросы выполнения решения оперативного штаба по предупреждению завоза и распространения новой коронавирусной инфекции.
Благодаря своевременно принятым превентивным мерам сегодня ситуация в Республике Коми стабильная, заболевших короновирусной инфекцией нет.
Главой Республики Коми Сергеем Гапликовым утверждён региональный план организационных, санитарно-противоэпидемических (профилактических) мероприятий по предупреждению завоза и распространения новой коронавирусной инфекции.
Разработана и утверждена дорожная карта организации обсервационного отделения в г. Сыктывкаре на базе Коми республиканского наркологического диспансера.
Проведён анализ готовности лечебно-профилактических организаций к приему больных новой коронавирусной инфекцией. Определены базовые учреждения для их госпитализации – стационары и отделения инфекционного профиля. Всего имеется 322 инфекционные койки, из них – 87 коек детских. Кроме того, есть резерв коек в количестве 686.
Определены 19 структурных подразделений медицинских организаций для резервной обсервации лиц, предположительно контактных по новой коронавирусной инфекции.
На базе Коми республиканской больницы имеется переносной аппарат экстракорпоральной мембранной оксигенации. Персонал обучен, расходные материалы есть в наличии.
В учреждениях здравоохранения создан запас медицинских масок, хирургических халатов, противочумных костюмов, респираторов, одноразовых шапочек, защитных экранов и очков, расходных материалов для забора материалов для лабораторного исследования, дезинфицирующих препаратов, кожных антисептиков.
Дополнительно закупаются противочумные костюмы и респираторы, дезинфицирующие средства и комплекты изолированных носилок.
Диагностика новой коронавирусной инфекции организована на базе Центра гигиены и эпидемиологии Республики Коми в соответствии с распорядительными и методическими документами Федеральной службы по надзору в сфере защиты прав потребителей и благополучия человека.
